ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

ՈՐՈՇՈՒՄ

      ____ 2014 թվականի N___-Ն

ՄԻ ՔԱՆԻ ԱՂԲՅՈՒՐԻՑ ՍՏԱՑՄԱՆ ԵՆԹԱԿԱ (ՍՏԱՑՎԱԾ) ԵԿԱՄՏԻՑ ՀԱՇՎԱՐԿՎԱԾ ԵՎ ՓՈԽԱՆՑՎԱԾ (ԳԱՆՁՎԱԾ)` ՍՈՑԻԱԼԱԿԱՆ ՎՃԱՐՆԵՐԻ ԱՌԱՎԵԼԱԳՈՒՅՆ ՉԱՓԸ ԳԵՐԱԶԱՆՑՈՂ ԳՈՒՄԱՐՆԵՐԸ ՄԱՍՆԱԿԻՑՆԵՐԻՆ ՎԵՐԱԴԱՐՁՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ

Հիմք ընդունելով «Կուտակային կենսաթոշակների մասին» Հայաստանի Հանրա​պե​տու​թ​​​​յան օրենքի 6-րդ հոդվածի 6-րդ մասը` Հայաստանի Հան​րա​պե​տութ​յան կա​ռա​վարու​թյունը որոշում է.
1. Սահմանել մի քանի աղբյուրից ստացման ենթակա (ստացված) եկամտից հաշ​վարկ​ված և փոխանցված (գանձված)` սոցիալական վճարների առավելագույն չափը գերա​զան​ցող գումարները մասնակիցներին վերադարձնելու կարգը` համաձայն հավել​վածի:
2. Սույն որոշումն ուժի մեջ է մտնում պաշտոնական հրապարակման օրվան հաջոր​դող տասներորդ օրը և տարածվում է 2014 թվականի հուլիսի 1-ից հետո ծագած հարա​բե​րու​թյուն​ների վրա:

Հավելված
ՀՀ կառավարության
2014 թվականի __________ ___ N ___-Ն որոշման
ԿԱՐԳ
ՄԻ ՔԱՆԻ ԱՂԲՅՈՒՐԻՑ ՍՏԱՑՄԱՆ ԵՆԹԱԿԱ (ՍՏԱՑՎԱԾ) ԵԿԱՄՏԻՑ ՀԱՇՎԱՐԿՎԱԾ ԵՎ ՓՈԽԱՆՑՎԱԾ (ԳԱՆՁՎԱԾ)` ՍՈՑԻԱԼԱԿԱՆ ՎՃԱՐՆԵՐԻ ԱՌԱՎԵԼԱԳՈՒՅՆ ՉԱՓԸ ԳԵՐԱԶԱՆՑՈՂ ԳՈՒՄԱՐՆԵՐԸ ՄԱՍՆԱԿԻՑՆԵՐԻՆ ՎԵՐԱԴԱՐՁՆԵԼՈՒ
1. Սույն կարգով կարգավորվում են մի քանի աղբյուրից ստացման ենթակա (ստաց​ված) եկամտից հաշվարկված և փոխանցված (գանձված)` սոցիալական վճարների առա​վե​լա​գույն չափը գերազանցող գումարները (այսուհետ` վերադարձվող գումար) մասնա​կից​նե​րին վերադարձնելու հետ կապված հարաբերությունները:
2. Սույն կարգում կիրառվող հասկացություններն ունեն «Կուտակային կենսաթո​շակ​ների մասին» Հայաստանի Հանրապետության օրենքով սահմանված իմաստը, մաս​նա​վո​րա​պես.
1) սոցիալական վճարի ամսական առավելագույն չափ` համախառն եկամտի ամսա​կան առավելագույն շեմից հաշվարկված սոցիալական վճարի գումար,
2) սոցիալական վճարի տարեկան առավելագույն չափ` համախառն եկամտի տարե​կան առավելագույն շեմից հաշվարկված սոցիալական վճարի և «Հաստատագրված վճար​ների մասին» Հայաստանի Հանրապետության օրենքով սահմանված հաստատագրված վճար​​ներով հարկվող կամ «Արտոնագրային վճարների մասին» Հայաստանի Հանրա​պե​տու​թյան օրենքի հավելված 7-ի ցանկում ընդգրկված կամ «Շրջանառության հարկի մասին» Հայաստանի Հանրապետության օրենքով շրջանառության հարկով հարկվող գործու​նեու​թյան տեսակների մասով վճարված տարեկան սոցիալական վճարի տարբերություն,

3) վերադարձվող ամսական գումար` հաշվարկված և գանձապետարանի կամուրջ հաշ​վին փոխանցված` ամսական սոցիալական վճարի առավելագույն չափը գերազանցող գումար,
4) վերադարձվող տարեկան գումար` հաշվարկված և գանձապետարանի կամուրջ հաշվին փոխանցված` տարեկան սոցիալական վճարի առավելագույն չափը գերազանցող գումար:
3. Եթե մասնակիցը միաժամանակ հանդիսանում է վարձու աշխատող և անհատ ձեռ​​նարկատեր (նոտար), ապա տարեկան եկամուտների մասին հաշվարկի հիման վրա կատար​վում է վճարման ենթակա սոցիալական վճարի հաշվարկ` հաշվի առնելով տվյալ տարվա ամիսների համար հաշվարկված սոցիալական վճարի գումարները: Ընդ որում, տարե​​կան եկամուտների մասին հաշվարկով տարեկան սոցիալական վճարի առավելագույն չափը գերազանցող գումարներ չեն հաշվարկվում:

4. Վերադարձվող գումարները գանձապետարանի կամուրջ հաշվից մասնակիցների ռեեստրը վարողի հաշվին չեն փոխանցվում:
5. Վերադարձվող գումարի հաշվառումը կատարվում է մասնակցի անհատական հաշ​​վում:
6. Վերադարձվող գումարը մասնակցին փոխանցվում է անկանխիկ եղանակով:
7. Վերադարձվող գումարների հաշվարկը կատարվում է հաշվետու ժամանա​կա​հատ​​վածի համար հաշվարկված սոցիալական վճարի գումարը մարվելուց հետո:

8. Առաջին անգամ վերադարձվող գումարների առկայության մասին հարկային մար​մինը մասնակիցներին ծանուցում է հաշվետու ամսվա եկամտային հարկի և սոցիալական վճարի ամսական հաշվարկով և (կամ) տարեկան եկամուտների մասին հաշվարկով հաշ​վարկված սոցիալական վճարի մարման օրվանից հետո 10-օրյա ժամկետում` էլեկտրո​նա​յին փոստի միջոցով, իսկ անհնարինության դեպքում` փոստային առաքմամբ:
Անհատ ձեռնարկատիրոջ գործունեության դադարեցման (նոտարի պաշտոնա​վար​ման ավարտի) դեպքում վերադարձվող գումարների առկայության մասին հարկային մար​մինը մասնակցին ծանուցում է տարեկան եկամուտների մասին հաշվարկը ներկայացնելուց հետո 10-օրյա ժամկետում:
9. Ծանուցման մեջ արտացոլվում են մասնակցի վերաբերյալ հետևյալ տվյալները.
1) մասնակցի անունը, ազգանունը,
2) հանրային ծառայությունների համարանիշը կամ հանրային ծառայությունների համա​​րանիշ չստանալու մասին տեղեկանքի համարը,
3) վերադարձվող գումարի չափը,
4) հաշվետու ժամանակահատվածը և ծանուցման ամսաթիվը:
Վերադարձվող գումարները փոխանցելու նպատակով ծանուցման մեջ նշում է կատար​​վում նաև բանկային տվյալները ներկայացնելու անհրաժեշտության մասին:
10. Մասնակիցը իր բանկային հաշվի վերաբերյալ տեղեկատվությունը ծանուցագրի հետ միասին ներկայացնում է իր գտնվելու վայրի հարկային (տարածքային) տեսչություն: Բան​կային տվյալների փոփոխության դեպքում մասնակիցը փոփոխված տվյալները  ներ​կա​յաց​​նում է հարկային մարմնին:
11. Առաջին անգամ վերադարձվող գումարը մասնակցին փոխանցելու նպատակով հար​կային մարմինը մասնակցի կողմից իր բանկային տվյալները հարկային մարմին ներ​կա​յացնելուց հետո 2 աշխատանքային օրվա ընթացքում գանձապետարան է ներկայացնում վճար​ման հանձնարարական:

Հետագայում վերադարձվող գումարների առաջացման դեպքերում հարկային մար​մինը մասնակցին չի ծանուցում, իսկ հանձնարարականը գանձապետարան է ներկայացնում վերա​դարձվող գումարի առաջացման օրվանից հետո 5 աշխատանքային օրվա ընթացքում:

Սույն կետի կիրառության իմաստով, վերադարձվող գումարի առաջացման օր է համար​վում սոցիալական վճարի գծով պարտավորությունը ամբողջությամբ մարելու օրը:

Վերադարձվող գումարները հանձնարարականը ներկայացնելու օրվանից հետո 2 աշխա​տանքայի օրվա ընթացքում փոխանցվում են մասնակցի բանկային հաշվին:
12. Վերադարձվող գումարները նվազեցվում են անձնական հաշվի քարտում արտա​ցոլ​ված` հաշվետու ժամանակահատվածի սոցիալական վճարի վճարված գումարից և արտա​​ցոլվում են մասնակցի անհատական հաշվում:
13. Հարկային մարմնի կողմից գանձապետարան ներկայացվող վճարման հանձնա​րա​րականում նշվում են մասնակցի վերաբերյալ հետևյալ տվյալները.
1) մասնակցի անունը, ազգանունը, 

2) հանրային ծառայությունների համարանիշը կամ հանրային ծառայությունների համա​րանիշ չունենալու մասին տեղեկանքի համարը,
3) «Կուտակային կենսաթոշակների մասին» Հայաստանի Հանրապետության օրեն​քով սահմանված` կամուրջ հաշվեհամարը,

4) մասնակցի բանկի անվանումը և հաշվեհամարը,
5) վերադարձվող գումարի չափը:
Հիմնավորում
Մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված)` սոցիալական վճարների առավելագույն չափը գերազանցող գումարները մասնակիցներին վերադարձնելու կարգը սահմանելու մասին ՀՀ կառավարության որոշման նախագծի ընդունման
1. Իրավական ակտի անհրաժեշտությունը (նպատակը). Նախագծի մշակումը պայ​մա​նավորված է ս.թ. հունիսի 21-ին ՀՀ Ազգային Ժողովի կողմից ընդունված և ս.թ. հուլիսի 1-ից ուժի մեջ մտած` Կուտակային կենսաթոշակների մասին Հայաստանի Հանրապե​տու​թյան օրեն​քում փոփոխություն կատարելու մասին ՀՀ օրենքի կիրար​կմամբ:
2. Կարգավորման հարաբերությունների ներկա վիճակը և առկա խնդիրները. 
Խնդիրը կայանում է նրանում, որ ս.թ. հունիսի 21-ին ՀՀ Ազգային Ժողովի կողմից ընդուն​​ված` Կուտակային կենսաթոշակների մասին Հայաստանի Հանրապետության օրեն​​քում փոփոխություն կատարելու մասին ՀՀ օրենքով սահմանված` մի քանի աղբյուրից ստաց​ման ենթակա (ստացված) եկամտից հաշվարկված և փոխանցված (գանձված)` սոցիա​լա​կան վճարների առավելագույն չափը գերազանցող գումարները մասնակիցներին վերա​դար​ձնելու կարգի հետ կապված հարաբերությունները կարգավորված չեն: 
3. Առկա խնդիրների առաջարկվող լուծումները. Նախագծերով առաջարկվում է սահ​մանել մի քանի աղբյուրից ստաց​ման ենթակա (ստացված) եկամտից հաշվարկված և փոխանց​ված (գանձված)` սոցիա​լա​կան վճարների առավելագույն չափը գերազանցող գումար​ները մասնակիցներին վերա​դար​ձնելու կարգը:
4. Տվյալ բնագավառում իրականացվող քաղաքականությունը. Հայաստանի Հան​րա​պե​​տու​թյան կառավարության կողմից իրականացվող քաղաքականությունն ուղղված է կենսա​թո​շակային համակարգի բարեփոխմանը:
5. Նախագծի մշակման գործընթացում ներգրավված ինստիտուտները և անձինք. Նա​​​խա​​​գ​ծերը մշակվել են Հայաստանի Հանրապետության ֆինանսների նախա​րա​րու​թյան կող​մից:
6. Կարգավորման առարկան. Նախագծերի կարգավորման առարկան մի քանի աղբ​յուրից ստաց​ման ենթակա (ստացված) եկամտից հաշվարկված և փոխանցված (գանձ​ված)` սոցիա​լա​կան վճարների առավելագույն չափը գերազանցող գումարները մասնա​կից​նե​րին վերա​դար​ձնելու կարգի հետ կապված հարաբերություններն են:
7. Իրավական ակտի կիրառման դեպքում ակնկալվող արդյունքը. Նախագծերի ընդուն​​​​​​​​ման արդ​​յուն​քում ակնկալվում է ապահովել մի քանի աղբյուրից ստաց​ման ենթակա (ստացված) եկամտից հաշվարկված և փոխանցված (գանձված)` սոցիա​լա​կան վճարների առա​վելագույն չափը գերազանցող գումարները մասնակիցներին վերա​դար​ձնելու կարգը:
Տեղեկանք
Մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված)` սոցիալական վճարների առավելագույն չափը գերազանցող գումարները մասնակիցներին վերադարձնելու կարգը սահմանելու մասին ՀՀ կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության վերաբերյալ

Մի քանի աղբյուրից ստացման ենթակա (ստացված) եկամտից հաշվարկված և փոխանց​ված (գանձված)` սոցիալական վճարների առավելագույն չափը գերազանցող գումար​ները մասնակիցներին վերադարձնելու կարգը սահմանելու մասին ՀՀ կառա​վա​րու​թյան որոշման նախագծի ընդունմամբ այլ իրա​վա​կան ակտերի ընդուն​ման անհրաժեշտու​թյան չի առաջանում:

Եզրակացություն
Մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված)` սոցիալական վճարների առավելագույն չափը գերազանցող գումարները մասնակիցներին վերադարձնելու կարգը սահմանելու մասին ՀՀ կառավարության որոշման նախագծերի ընդունմամբ պետական բյուջեի եկամուտների նվազեցման կամ ծախսերի ավելացման մասին
Մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված)` սոցիալական վճարների առավելագույն չափը գերազանցող գումար​ները մասնակիցներին վերադարձնելու կարգը սահմանելու մասին ՀՀ կառավա​րու​թյան որոշումների նախագծերի ընդուն​​մամբ պետա​​կան բյուջեի եկամուտների նվազեցում կամ ծախ​սերի ավելացում չի ակն​կալ​​վում:
Ամփոփաթերթ

Մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված)` սոցիալական վճարների առավելագույն չափը գերազանցող գումարները մասնակիցներին վերադարձնելու կարգը սահմանելու մասին ՀՀ կառավարության որոշման նա​խագծի վերաբերյալ շահագրգիռ մարմինների կողմից ներկայացված առաջարկությունների, դրանց ընդունման կամ չընդունման վերաբերյալ առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն

18.07.2014թ.

թիվ ԱԱ/ԱնԳ-1-3/5711-14
	Առաջարկվում է նախագծի 1-ին կետը շարադրել հետևյալ խմբագրությամբ.

«1. Սահմանել մի քանի աղբյուրից ստացման ենթակա (ստացված) եկամտից հաշվարկված և փոխանցված (գանձված) սոցիալական վճարների`  սոցիալական վճարի առավելագույն չափը գերազանցող գումարները մասնակիցներին վերադարձնելու կարգը` համաձայն N1 հավելվածի:»
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 2-րդ կետում՝ «օրը» բառից հետո լրացնել «և տարածվում է 2014 թվականի հուլիսի 1-ից հետո ծագած հարաբերությունների վրա» բառերով:
	Ընդունվել է:
	Նախագծի 2-րդ կետում կատարվել է համապատասխան լրացում:

	
	Առաջարկվում է նախագծի 1-ին կետով հաստատվող կարգի (այսուհետ` կարգ) վերնագիրը և 1-ին կետը համապատասխանեցնել նախագծի 1-ին կետի վերաբերյալ առաջարկվող խմբագրությանը:
	Ընդունվել է:
	Նախագծի 1-ին կետով հաստատվող կարգի` վերնագիրը և 1-ին կետը համապատասխանեցվել են որոշման նախագծի 1-ին կետին:

	
	Առաջարկվում է նախագծի 1-ին կետով հաստատվող կարգի 3-ից 8-րդ կետերը միավորելով 2-րդ կետին, հաշվի առնելով այն, որ 3-ից 8-րդ կետերը ավելի շատ հիշեցնում են հասկացությունների սահմանումներ:
	Ընդունվել է մասնակի:
	Նախագծի 1-ին կետով հաստատվող կարգի 5-ից 8-րդ կետերը ներառվել են 2-րդ կետում, իսկ 3-րդ և 4-րդ կետերը հանվել են: 

	
	Խնդրահարույց է առանձին տերմիններ սահմանելու անհրաժեշտությունը՝ հաշվի առնելով այն հանգամանքը, որ դրանք չեն օգտագործվում, մասնավորապես` Ամսական համախառն եկամուտ, Տարեկան համախառն եկամուտ և այլն:
	Ընդունվել է մասնակի:
	Նախագծի 1-ին կետով հաստատվող կարգի 3-րդ և 4-րդ կետերը` Ամսական համախառն եկամուտ, Տարեկան համախառն եկամուտ սահմանումները հանվել են:

	
	Առաջարկվում է նախագծի 1-ին կետով հաստատվող կարգի 3-րդ և 4-րդ կետերում «իսկ 2020 թվականի հուլիսի 1-ից հետո`» բառերը փոխարինել «իսկ 2020 թվականի հուլիսի 1-ին և դրանից հետո՝» բառերով;
	Ընդունվել է մասնակի:
	Նախագծի 1-ին կետով հաստատվող կարգի 3-րդ և 4-րդ կետերը` Ամսական համախառն եկամուտ, Տարեկան համախառն եկամուտ սահմանումները հանվել են:

	
	Առաջարկվում է նախագծի 1-ին կետով հաստատվող կարգի 5-րդ կետում՝ «Համախառն եկամտի ամսական առավելագույն շեմը չգերազանցող գումարից հաշվարկված սոցիալական վճարի գումար» արտահայտությունը փոխարինել «Համախառն եկամտի ամսական առավելագույն շեմից հաշվարկված սոցիալական վճարի գումար» արտահայտությամբ:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 1-ին կետով հաստատվող կարգի 6-րդ կետում՝ «Համախառն եկամտի տարեկան առավելագույն շեմը չգերազանցող գումարից հաշվարկված գումարի և» բառերը փոխարինել «Համախառն եկամտի տարեկան առավելագույն շեմից հաշվարկված սոցիալական վճարի և» բառերով:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 1-ին կետով հաստատվող կարգի 12-րդ կետում «Վերադարձվող գումարների» բառերը փոխարինել «Առաջին անգամ վերադարձվող գումարների» բառերով, հաշվի առնելով, որ ըստ կարգի 15-րդ կետի` հետագայում վերադարձվող գումարների առաջացման դեպքերում հարկային մարմինը մասնակցին չի ծանուցում;
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 1-ին կետով հաստատվող կարգի 13-րդ կետից հանել «Էլեկտրոնային բառը», հաշվի առնելով այն, որ նույն կարգի ըստ 12-րդ կետի` վերադարձվող գումարների առկայության մասին հարկային մարմինը մասնակիցներին կարող է ծանուցել նաև փոտային առաքմամբ:
	Ընդունվել է:
	Նախագծում կատարվել է համապատասխան փոփոխություն:

	
	Նախագծի 1-ին կետով հաստատվող կարգի 12-րդ կետում հղում է արվում թիվ 2 հավելվածին, որը բացակայում է:
	Ընդունվել է:
	Նախագծում կատարվել է համապատասխան փոփոխություն:

	
	Առաջարկվում է նախագծի 1-ին կետով հաստատվող կարգի 12-րդ կետում սահմանել, որ հարկային մարմինն անձին տեղեկացնում է ոչ թե հաշվարկի ներկայացման վերջնաժամկետից հետո 10-օրյա ժամկետում, այլ փաստացի հաշվարկը մարվելուց հետո, այսինքն, այն դեպքում, երբ հստակ է, որ.

1) առկա է վերադարձման ենթակա գումար,

2) այդ գումարը փաստացի փոխանցվել է կամուրջ հաշվին:
	Ընդունվել է:
	Նախագծում կատարվել է համապատասխան փոփոխություն:

	
	Լրացուցիչ քննարկման կարիք ունի բանկային հաշվի մասին տեղեկատվությունը ծանուցագրի հետ մեկտեղ հարկային (տարածքային) տեսչություն ներկայացնելու՝ 14-րդ կետի պահանջը: Միաժամանակ, առաջարկվում է ներկայացվող նախագծով սահմանել, որ սկսած, օրինակ, 2015 թվականի հուլիսի 1-ից, բանկային հաշվի մասին տվյալները անձը կարող է հարկային մարմին ներկայացնել էլեկտրոնային եղանակով, համապատասխան ստորագրությամբ: Հնարավոր տարբերակ է նաև ԱՌՔԱ համակարգի միջոցով մասնակցի բանկային հաշվին փոխանցելը:
	Ընդունվել է ի գիտություն
	Կարևորվում է ՀՀ կենտրոնական բանկի կարծիքը:

	
	Նախագծի 1-ին կետով հաստատվող կարգի 15-րդ կետում հղում է կատարվում 11-րդ կետով սահմանված ժամկետներին, մինչդեռ՝ այդ ժամկետները 11-րդ կետում բացակայում են: Անհրաժեշտ է սահմանել, թե հետագա դեպքերում վերադարձման ենթակա գումար առաջանալիս ինչ ժամկետում է ներկայացվում վճարման հանձնարարագիրը և որ պահից է հաշվարկվում այդ ժամկետը:
	Ընդունվել է:
	Նախագծում կատարվել է համապատասխան փոփոխություն:

	
	Անհրաժեշտ է Նախագծի 1-ին կետով հաստատվող կարգում (կամ այլ իրավական ակտում) հստակեցնել, թե որտեղ են ֆիզիկապես հաշվառվում (փոխանցվում) վերադարձման ենթակա գումարները՝ հաշվի առնելով այն հանգամանքը, որ դրանք չեն կարող թողնվել կամուրջ հաշվին (չեն կարող հաշվառվել որպես հարկային գործակալի կողմից վճարված սոցիալական վճարի գումարներ, չեն փոխանցվելու մասնակիցների ռեեստրը վարողին կամ հնարավոր է մասնակի փոխանցում):
	Չի ընդունել:
	Նախագծի 1-ին կետով հաստատվող կարգում այդպիսի դրույթներ սահմանված են: Մասնավորապես` 

1) Վերադարձվող գումարները գանձապետարանի կամուրջ հաշվից մասնակիցների ռեեստրը վարողի հաշվին չեն փոխանցվում,
2) Վերադարձվող գումարի հաշվառումը կատարվում է մասնակցի անհատական հաշ​վում:


	ՀՀ կենտրոնական բանկ

22.07.2014թ.

թիվ 20.3-07/000655-14
	Առաջարկվում է նախագծի 1-ին կետով հաստատվող կարգի 3-ից 8-րդ կետերը խմբագրել մեկ գլխի ներքո` հասկացությունների տեսքով:
	Ընդունվել է:
	Նախագծի 1-ին կետով հաստատվող կարգի 5-ից 8-րդ կետերը ներառվել են 2-րդ կետում, իսկ 3-րդ և 4-րդ կետերը հանվել են:

	
	Նախագծի 1-ին կետով հաստատվող կարգի 15-րդ կետում ժամկետի մասով առկա է հղում 11-րդ կետին, որը սակայն որևէ ժամկետ չի սահմանում:
	Ընդունվել է:
	Նախագծում կատարվել է համապասատխան փոփոխություն:

	
	Նախագծի 1-ին կետով հաստատվող կարգի 16-րդ կետի 1-ին ենթակետով որպես վերադարձվող գումարի վճարի պայման նախատեսվում է, որ վերադարձվող գումարները պետք է նվազեցվեն անձնական հաշվի քարտում արտացոլված` հաշվետու ժամանակահատվածի սոցիալական վճարի վճարված գումարից և արտացոլվեն մասնակցի անհատական հաշվում: Մեր կարծիքով, դա չի կարող լինել գումարի վերադարձման պայման, այլ պետք է լինի հետևանք:
	Ընդունվել է
	Նախագծում կատարվել է համապասատխան փոփոխություն:

